
NASIONALE SENIORSERTIFIKAAT-EKSAMEN 

  AANVULLINGSEKSAMEN – MAART 2017 

 

 

 

AARDRYKSKUNDE: VRAESTEL 1 

 

NASIENRIGLYNE       

 

Tyd: 3 uur 300 punte 

   

 

Hierdie nasienriglyne is voorberei vir gebruik deur eksaminatore en 

hulpeksaminatore, wat 'n standaardiseringsvergadering moet bywoon ten einde te 

verseker dat die riglyne konsekwent geïnterpreteer en toegepas word gedurende 

die nasien van kandidate se skrifte. 

   

Die IEB sal nie in enige gesprek tree of korrespondensie voer oor enige 

nasienriglyne nie. Daar word toegegee dat daar verskillende menings oor sekere 

sake van beklemtoning of detail in die riglyne mag voorkom. Daar word ook 

toegegee dat indien die standaardiseringsvergadering nie bygewoon word nie, daar 

verskillende interpretasies van die toepassing van die nasienriglyne kan wees. 

AFDELING A  GEOGRAFIESE KWESSIES 
 

VRAAG 1 GEOGRAFIESE GEVALLESTUDIE: DIE GEOGRAFIE VAN 

DROOGTE IN SUID-AFRIKA 
 

1.1 Landbou in Suid Afrika  
 

 

1.1.1 D 

1.1.2 E 

1.1.3 A 

1.1.4 B 

1.1.5 C 

 (10) 
 

1.2 Bestuur van opvangsgebiede en riviere; landbou  

1.2.1 KwaZulu-Natal; Vrystaat; Noordwes, Limpopo (1 punt elk) (4 × 1 = 4) 
 

1.2.2  Boorgate 
 Damme (4) 

 

1.2.3 (a) Die 500 mm isohieet identifiseer die streke in SA wat gemiddeld 

500 mm reën in 'n jaar kry. Die oostelike dele van die land kry 

gewoonlik meer as 500 mm reën per jaar, terwyl die westelike dele 

gewoonlik minder as dit ontvang.   (2) 
 

(b) Die oostelike dele van die land sal minder op besproeiing aangewese 

wees gedurende tye van normale reënval terwyl die westelike dele 

van die land meer op besproeiing aangewese sal wees in gebiede 

waar landbou beoefen word. (2) 
 

1.2.4 (a) Wes-Kaapprovinsie – 18% (4) 
 

(b)  Die vlakke van verdamping is hoog as gevolg van die hittegolwe.  

 Groot volumes water word gebruik vir besproeiing, nywerhede 

en huishoudings.  (4) 
 

1.2.5  Wateroordragskemas (Lesotho-Hooglandskema). 
 Beskerming van vleilande wat as natuurlike waterfiltreerders en 

waterlatingsmeganismes funksioneer.  
 Water word opgevang (Jojo-tenke, mis/ misvogversamelingsnette). 
 Bou van meer reservoirs in die opvangsgebiede.  
 Droogtebestande gewasse (GM gewasse). 
 Bestuur van die grond en versigtige afwisseling van gewasse om 

onnodige afloop te verminder.  
Gee krediet vir enige toepaslike punt. [3 kennelik verskillende punte moet 
gegee word] (6) 

 

1.3 Klimaat en weer     
 

1.3.1 Wes-Kaapprovinsie. (2) 
 

1.3.2 Frontale reën wat met middelbreedtesiklone geassosieer word.  (2) 

1.3.3 Punte word toegeken vir: 
 Korrekte oriëntasie = dwarsdeursnit (2 punte) 
 Korrekte posisie en hoeke/ boog van beide die koue en warm fronte. (2 punte) 
 Aanduiding van die weer, bv. wolke/ reën wat met beide fronte gepaard 

gaan. (2 punte) 
 

 
[Physicalgeography.net] 

 (6) 
 

1.3.4  'n Vogfront/lyn ontwikkel wanneer die koel droë lug vanuit die 

suidweste oor die land inbeweeg a.g.v. die Suid-Atlantiese HD. 
(2 punte) 

 Hierdie koel droë lug ontmoet die warm, vogtige lug wat vanuit die 
noordooste inbeweeg (Suid-Indiese HD). (2 punte) 

 Die koel lug forseer die warm lug om op te styg en daardeur ontwikkel 
die lyndonderstorms al met hierdie front/ vogfront langs. (2 punte) 

 Die vogfront ontwikkel in die somer wanneer die land warm genoeg 
geword het en sodoende laagdrukselle in die binneland veroorsaak het. 
(2 punte)   (8) 

 

1.4 Landelike nedersettingskwessies en voedselsekuriteit  

 

1.4.1  Kleiner oeste, laer inkomste, voedselonsekerheid, landelike ontvolking.  

 Bronne van besproeiing, bv. boorgate/ putte/ damme droog op.  (4) 
 

1.4.2  Afname in die aanvraag na dienste in landelike nedersettings.  
 Minder geld word spandeer op en belê in landelike gemeenskappe – dit 

veroorsaak dat die dienste opgeskort word.  
 Verlate winkels en huise.  
 Werkloosheid neem toe, minder geleenthede is beskikbaar, dit lei tot 

verdere ontvolking (jonger mense verkies om landelike nedersettings te 
verlaat). 

 [Bespreking van enige 3 relevante punte] (6) 
 

1.4.3 Voedselsekerheid beteken dat individue, huishoudings, gemeenskappe en 
nasies te alle tye toegang het tot genoeg voedsel van goeie kwaliteit. (2) 
 Die onlangse droogtes sal 'n negatiewe impak op voedselsekerheid hê met 

die gevolg dat baie gebiede in suidelike Afrika hoë-risiko gebiede word. (2) 
 Voedseltekorte en gelokaliseerde voorkoms van hongersnood is 

realiteite.  
 Dit is as gevolg van: [enige 3 punte kan hier genoem word] (6) 

 'n Groot persentasie van die boere in suidelike Afrika is 

bestaansboere en hulle het moontlik nie die finansies of toerusting 

om besproeiing toe te pas nie.  

Warm Lug 

Koue  

Lug 
Koue  

Lug 

Swaar  

Reënbuie 

Matige tot Ligte  

Reënbuie 

Koue Front Warm Front 

Stratuswolke 

Cumulonimbuswolke 

 Baie van die landbou in suidelike Afrika maak op natuurlike reënval 

staat.  

 Baie water is nodig vir stapelgewasse soos mielies, sojabone, en 

suikerriet asook vir veeboerdery – dus is daar 'n hoë risiko tydens tye 

van droogte. 

 Voedselpryse sal styg – dit dra by tot voedselonsekerheid in armer 

gemeenskappe.  

 As gevolg van die droogte kan daar verlies aan werksgeleenthede in 

die landbousektor wees en dus sal mense nie kos kan koop vir hulle 

gesinne nie.  (10) 
 

1.5 Stedelike nedersettingskwessies 
 

1.5.1  Straatpatrone: (2) 

Sentrale gebied het 'n ruitpatroon wat tipies is van tradisionele SSG-gebiede.  
 Toeganklikheid (vervoernetwerke): (2) 

Hoofroetes kom in die middestad bymekaar (N1 en N8). 
 Digtheid van geboue: (2) 

Digte netwerk van paaie dui op kleiner eiendomme en 'n gekernde (hoë 

digtheid) grondgebruikspatroon.  (6) 
 

1.5.2  Die straatpatroon in nuwe voorstede is meer onreëlmatig – algemene 
aanvaarde manier om verkeer in nuwer stedelike gebiede te beheer.  

 Eiendomme is groter en verder van mekaar af.  
 Ontwikkeling is aan die buitewyke van die stad – nuwer gebiede 

ontwikkel waar grond/spasie beskikbaar is. Hierdie grond/spasie is 
gewoonlik aan die buitewyke van die stad geleë.  

 Die ouer gebiede is tradisioneel nader aan die SSG.  (4) 
 

1.5.3 (a)  20%-styging in die koste van water. (2) 

 Waterbeperkings vir huishoudings.  (2) (4) 
 

(b) Opinie gegee. (2) 

Rede moet die opinie staaf. (2) 

Neem die volgende in aanmerking: 

 Prysverhogings en waterbeperkings moedig nie altyd spaar-

samige waterverbruik aan nie – veral nie in residensiële gebiede 

met 'n hoër inkomste nie en ook nie in kommersiële gebiede nie.  

 Waterbeperkings en prysverhogings is baie keer slegs tydelike 

oplossings.  

 Veranderinge in gewoontes, houdings en optredes is meer 

volhoubaar maar dit neem langer en mense moet opgevoed word 

daarvoor. (4) 
 

1.5.4  Opvang van water in, bv. Jojo-tenks behoort verpligtend te wees in 
huishoudings/ kantoorblokke en skole. 

 Gryswaterstelsels behoort geïnstalleer te word.  
 Lekkende pype en krane moet herstel word.  
 Water moet slim bestuur word vir die gebruik op sypaadjies, tuine en 

parke in stede. Tuine moet ontwerp word om volhoubaar te wees en 
behoort minimale besproeiing te benodig.  (8) 

[Enige 4 toepaslike punte]  

100 punte 

AFDELING B KLIMAAT EN WEER EN GEOMORFOLOGIE  
 

VRAAG 2 SUBTROPIESE ANTISIKLONE, TROPIESE SIKLOON 

CHAPALA, MIKROKLIMATOLOGIE TERMINOLOGIE, 

FLUVIALE PROSESSE EN DREINEERSTELSELS 
 

2.1 Die Suidooster 

2.1.1 (a) Die Suid-Atlantiese Hoogdruksel word gewoonlik met hierdie wind  

  (Kaapse Suidooster) geassosieer. 

(b) Die Kaapse Suidooster waai gereeld in die somer. 

(c) Die Kaapse Suidooster staan ook bekend as die Kaapse Dokter. 

(d) Die weer wat met die Kaapse Suidooster geassosieer word is 

wolkloos, warm en winderig.  (8) 
 
2.1.2  

  (6) 
 

2.2 Tropiese Sikloon Chapala 

2.2.1  Vorm oor groot tropiese oseane waar die temperatuur op die oppervlakte 
hoër as 27 °C is. 

 Coriolis-krag is nodig en dus vorm hulle tussen 5° N of S en die 20° 
breedtegraad. 

 Afkoeling van die warm, vogtige lug veroorsaak dat latente hitte 
vrygestel word – dit is die energie wat die vorteks van die storm dryf.  

 Voortgesette styging van lug, veroorsaak onstabiele toestande waardeur 
die storm en vorteks onderhou word.  

Enige DRIE. (6) 
 
2.2.2 Woestyngebiede – geen plantegroei – hoë afloop vanaf rotsagtige, kaal 

oppervlakte.  
 Reënval is baie laag (100–130 mm) en dus kan enige skielike storm 'n 

kitsvloed tot gevolg hê. 
 Mense sal onvoorbereid wees en moontlik is ontruimingsplanne nie in plek 

nie. 
 Enige TWEE punte. (4) 
 

2.2.3 (a) (i) Episodiese. (2) 

 (ii) Gewoonlik is die rivierloop droog. 

  Ontvang nooit grondwater nie. 

  Vloei slegs na 'n periode van swaar reën 

 Water verdwyn so vinnig – na die reënstorm – as wat dit in 

die eerste plek verskyn het. (4) 

(b) Foto 2 

 Plantegroei – rooi op die foto. 

 Water se vloei – geen rivier is sigbaar; geen basisvloei – net water in 

die delta gebied.  
 

 Foto 3 

 Plantegroei– area wat rooi is, is digter as voorheen. 

 Water se vloei – 'n definitiewe kronkelende rivier is sigbaar.  
 

 Voorgestelde toekenning van punte: 

 Vergelyking van plantegroei (2 punte). 

 Water se vloei in Foto 2 (2 punte) en water se vloei in Foto 3  

(2 punte). (6) 
 

(c) Stormstuwing kon daartoe gelei het dat die kusgebiede oorstroom 

was omdat dié dele gelyk en laagliggend is.  

 Reënval – 'n groot hoeveelheid reën van meer as 180 mm kon 'n 

kitsvloed tot gevolg gehad het.  (4) 
 

(d) Beide die beelde is baie duidelik en fyn detail is sigbaar. 

 'n Groot area word baie duidelik gewys wat daarop dui dat daar baie 

klein piksels is. Dit staaf die stelling dat hierdie beide hoë-

resolusiebeelde is.  (2) 
 

2.3 Terminologie wat met mikroklimaat geassosieer word  
 

Kolom A 

2.3.1 Temperatuurinversie   G 

2.3.2 Katabaties H 

2.3.3 Termiese gordel F 

2.3.4 Kondensasie kerne B 

2.3.5 Rookmis A 

  (10) 
 

2.4 Dreineerbekkenstelsels en fluviale prosesse  
 

2.4.1 (a) Turbulente vloei. (2) 

(b) (i) Stroomversnellings. (2) 

(ii) Hulle vorm wanneer die weerstandbiedende rots of rotslae 

oor die stroomkanaal strek/ rotsagtige soom. 

 Wrywing veroorsaak dat water stadig en vinnig vloei 

(malende witwater).  (4) 
 

2.4.2 (a) Laminêre. (2) 

(b) Die stroomkanaal is baie wyd en is ook glad/ gelyk – daar is min 

weerstand.  

 Redelik diep en die water vloei eweredig en redelik vinnig.  (4) 
 

2.4.3  

Foto 4  

Oranjerivier 
Hoë energie Baie erosie.  

Lading erodeer die kanaal. 

Foto 5  

Oranjerivier 
Vloei vinnig Vervoer 'n groot lading. 

Baie sediment in suspensie in die rivier. 

Afsetting vind plaas. 

  (6) 

2.5 2.5.1  

 
 (8) 

2.5.2 Gebied het 'n hoë reënval gehad – meer as 1 000 mm. Die hellings is 

steil en die oppervlaktes is baie onreëlmatig op die hoë hoogtes; dus 

is daar 'n toename in afloop. 

 Die afstand na die see is relatief kort en hierdie water sal bloot af 

loop na die oseaan behalwe as daar spesifieke bestuur van die 

opvang van hierdie water is.  (6) 
 

2.5.3 (a) Die een rivierbekken is op 'n hoër vlak as die ander een.  

  Die helling is steiler aan die een kant van die waterskeiding. 

  Rots is minder weerstandbiedend.  

  Hoër reënval aan die een kant van die waterskeiding.  (4) 
 

(b) C Roofelmboog. 

  Verjongingswaterval net onder die roofelmboog. 

 D Verarmde/ onthoofde stroom. 

 Tussen C en D     Droë poort en riviergruis. 

 E Geroofde stroom wat nou in die Buffelsrivier in vloei.    

 F Roofstroom.  (6) 

 

(c) Daar is ook verandering in gradiënt; water vloei dus vinniger.  (4) 

 

100 punte 

 

  

Woodstockdam 

Spioenkopdam 

Permanente basisvlak SEE 

Tugela 

waterval 

AFDELING C LANDELIKE EN STEDELIKE NEDERSETTING EN 

EKONOMIESE GEOGRAFIE VAN SUID AFRIKA 

VRAAG 3 
3.1 Stedelike struktuur en veranderende grondgebruikspatrone 

3.1.1 Sentrale sakegebied (SSG). (2) 
Hoë geboue is sigbaar, tekens van kommersiële aktiwiteite. (2) (4) 

 

3.1.2  Meerdoelige gebruik verwys na die feit dat hierdie gebied verskeie 
funksies van grondgebruik het, i.e. meer as een doel. (2) 

 Die Newtown Junction area het 'n hotel, ruimte vir kleinhandel en 
kommersiële kantore. (2) 

 Nuwe stedelike ontwikkelings is meerdoelig om sodoende groter 
gerieflikheid te bied, om reistyd en probleme rondom vervoer te 
verminder, om 'n verskeidenheid mense na die area te lok.  (2) (6) 

 

3.1.3  Sentrale ligging en toeganklikheid. 
 Baie banke, mynhuise en ander organisasies se kantore is in die area – 

daar is 'n groot arbeidsmag (kliëntebasis). 
 Daar is verskeie hernuwings- en herlewingsprojekte aan die gang – die 

gewildheid van die SSG neem weer toe.  
 Studentebevolking– Wits universiteit. 
 Groot sentrale woongebied.  

 [Enige 2 geldige redes] (4) 
 

3.1.4  Plaaslike besighede, bv. koffiewinkels/restaurante het hulle deure gesluit 
om plek te maak vir die groter korporatiewe en kommersiële winkels en 
restaurante. Bv. Pick 'n Pay, Wimpy, ens. 

 Winkels en nuwe besighede is duur – dit is aantreklik vir die inwoners 
van die hoër-inkomste woongebiede. 

 Eienaars van plaaslike besighede mag geforseer gewees het om te trek/ 
op 'n ander plek te vestig.  

[Enige 3 toepaslike punte] (6) 
 
3.1.5 Maak seker dat jy die volgende punte in jou opstel bespreek: 

 Die belangrikheid van die binne-stedelike gebied van Johannesburg 

 Dit is die hart van die stad – het historiese en kulturele belangrikheid 

 Waardevolle vloerspasie – kommersiële aktiwiteit 

 Gee gemarginaliseerde gemeenskappe het 'n plek waarvandaan hulle 

die formele ekonomie kan betree. 

 Dit is die hub van die belangrikste openbare vervoerstelsels in 

Johannesburg (Parkstasie, Gautrein en Rea Vaya busse, taxi 

staanplekke by Gandhi Square) – 800 000 mense reis daagliks na die 

binne-stedelike gebied om te gaan werk, handel te dryf, besigheid 

met regering te doen en om verder vanaf die binne-stedelike gebied 

te reis.  

 Grootste werkverskaffer in die groter Johannesburgse gebied en die 

tuiste van die hoofkantore van grootste korporasies, die mynhuise, 

banke en versekeringsmaatskappye. As sulks is die gebied 'n groot 

skepper van die ekonomiese welvaart en werksgeleenthede en 

dienslewering.  

 Daar is goeie voorsiening van dienste maar meeste van die 

infrastruktuur vir dienslewering word nie ten volle gebruik nie. 

 Waarom opknapping van die binne-stedelike gebied van 

Johannesburg nodig is 

 Hoë vlakke van misdaad, veral misdaad op straat, diefstal vanuit 

motorvoertuie en huisbrake. 

 Munisipale wette word nie streng toegepas nie – spesifiek t.o.v. 

verkeersoortredings en bestuur van taxi's; grondgebruik; bou-

regulasies, veral m.b.t. omskakeling van kantoorruimtes en 

industriële geboue na residensiële geboue en oorbesetting van 

bestaande residensiële eiendomme; en onwettige storting en 

besoedeling. 

 Ernstige probleme ontstaan a.g.v deregulasie van en swak beheer van 

informele en handeldryf op straat.  

 Probleme ontstaan a.g.v. militante taxi industrie en swak beheer van 

verkeer.  

 Agteruitgang van residensiële geboue, gebrek aan onderhoud en her-

investering, oorbesetting en onwettige besetting van geboue;   

 Sosiale probleme, bv. kwesbaarheid van straatkinders; haweloses; 

misbruik van alkohol en verdowingsmiddels; huismoles; misdaad; 

hoë vlakke van armoede.  

 Beperkte en onvoldoende openbare ruimtes en ontspanningsgeriewe 

 Probleme met dienslewering, bv. beheer van afval in residensiële 

gebiede en hantering van straat- en verkeersligte wat nie werk nie.  
 

 Uitdagings wat met stedelike hernuwing in Suid-Afrikaanse Stede 

geassosieer word  

 Daar is baie groot ongelykhede (tussen rasse en sosio-ekonomies) 

wat opgelos moet word. 

 Neem tyd. 

 Kos baie geld. 

 Daar is kwessies rondom korrupsie en swak beheer van fondse. 

 Kenners op die gebied van stedelike beplanning is nodig. 

 Die betrokkenheid en samewerking van die gemeenskap is nodig –

baie dikwels gaan dit gepaard met vorme van konflik en onenigheid. 
 

 Volhoubare nedersettings – stedelike hernuwingstrategieë    

 Stedelike gebiede moet bewoonbaar en veilig wees en moet goed 

bestuur word. 

 Moet rondom mense gesentreer wees – fokus daarop om kulturele/ 

geskiedkundige diversiteit te vier.  

 Verbetering van openbare ruimtes en voorsiening van groen areas 

(plavei paaie, plant bome, beligting, uitleg van tuine). 

 Opknapping van residensiële geboue (fasades, geute, hysbakke, 

dakke, ens.). 

 Installering van tegnologie vir telekommunikasie (bedrading van 

geboue, optiese vesel kabels, vestiging van Wi-Fi areas). 

 Implementering en verbetering van die infrastruktuur vir die 

voorsiening van energie en die omgewing (plekke waar herwinning 

gedoen word, moedig mense aan om hernubare energie te gebruik 

(sonkrag), waterbesparings meganismes – bv. Jojo tenks). 

 Verbeter toeganklikheid en verwyder versperrings (maak sypaadjies 

wyer, bou opritte, installeer hysbakke en verwyder hindernisse). 

Jy mag verwys na enige gevallestudies wat jy gedoen het om jou bespreking te staaf.  Gebruik die 

rubriek om jou te help met die beplanning en struktuur van jou opstel. 

Rubriek vir opstel – sien volledige rubriek op die volgende bladsy 

Kriteria    

 

Skryfvaardighede 

Gebruik ŉ kort inleiding en slot.  

Logiese bespreking en gebruik van onderopskrifte. 

 

5 

 

Inhoudskennis 

Korrekte gebruik van aardrykskundige terme en begrippe. 

Volg onderwerp en onderopskrifte. 

 

14 

 

Ondersteunende bewyse – ontleding en begrip 

Verwysing na gevallestudie-materiaal/ feitelêer/ bronmateriaal 

verskaf. 

Indien toepaslik, moet verwysing gemaak word na bekende/ 

plaaslike of ander voorbeelde.  

 

5 

(24) 

Kriteria (Vlak 3)  Uitstaande – Goed (Vlak 2)      Bevredigend (Vlak 1)      Swak 

Skryfvaardighede 

 Neem struktuur en voorstelling in 

aanmerking. 

 Gebruik kort inleiding en slot. 

  Logiese bespreking en gebruik van 

onderopskrifte. 

 

[5 punte] 

 

Gepaste inleiding en slot. 

Gesofistikeerde, samehangende en 

gestruktureerde skryfwerk. 

Onderopskrifte en paragrawe is 

effektief gebruik. 

Opstel is kort, goed-gestruktureerd en 

kernagtig. 

 

 

Inleiding en slot teenwoordig, 

alhoewel nie ideaal nie. 

Pogings om onderopskrifte en 

gebruik van paragrawe te gebruik.  

Opstel dwaal van die punt af by tye 

en skiet tekort aan bondigheid. 

 

 

 

Skryfwerk is swak en amper onverstaanbaar. 

Geen inleiding of slot word voorsien nie. 

Geen gebruik/volging van onderopskrifte nie. 

Lang sinne, swak grammatika en oneffektiewe 

gebruik van paragrawe.  

Opstel is herhalend. Kolpunte is dalk gebruik. 

 

    

Inhoudskennis 

 Korrekte gebruik van aardrykskundige 

terme en begrippe. 

 Volg onderwerp en onderopskrifte. 

 

 

[14 punte] 

 

Toepaslike inhoud en gedetailleerde 

bespreking van die onderwerp. 

Goeie gebruik van aardrykskundige 

terme en begrippe.  

Toepaslike getal feite voorgelê/ 

onderopskrifte. 

Ten minste TWEE faktore is 

bespreek onder elke onderskrif. 

 

 

[6 of meer feite] 

 

Gebruik soms toepaslike inhoud. 'n 

Oorsig/algemene bespreking van 

sleutelkwessies. Basiese gebruik van 

aardrykskundige begrippe en terme. 

(50–60% van vereiste feite 

voorgelê/onderopskrifte.) 

Ten minste EEN faktor is onder elke 

onderskrif bespreek, met 'n 

bykomende TWEE faktore in twee 

van die afdelings 

[5-4 feite] 

 

Afwyking van die onderwerp. 

Swak begrip van begrippe en terme. 

Oppervlakkige/swak bespreking. 

Amper geen toepaslike feite/onderopskrifte. 

Slegs EEN factor word in breë trekke in elke 

onderopskrif bespreek of sommige afdelings is 

nie aangespreek nie, byvoorbeeld DRIE faktore 

word onder een onderopskrif bespreek en geen in 

die ander afdelings nie. 

 

[3 of minder feite] 

    

Ondersteunende bewyse – ontleding en begrip 

 Die vermoë om die onderwerp te 

ontleed en evalueer word in hierdie 

kategorie geassesseer. 

 Verwysing na gevallestudie-

materiaal/feitelêer/ bronmateriaal 

verskaf. 

 Indien toepaslik, moet verwysing 

gemaak word na bekende/plaaslike of 

ander voorbeelde. 

 

[5 punte] 

 

Die kandidaat  is daartoe in staat 

om toepaslik te redeneer en 

evalueer.  

Daar is goeie bewys van akkurate 

toepassing van begrip en bewyse 

word verskaf. 

Opstel demonstreer begrip en 

integrasie van toepaslike 

gevallestudie/ feitelêer/ bronmateriaal 

in die konteks van die opstel. 

 

Oppervlakkige verwysings word tot 

die gevallestudie gemaak / feitelêer/ 

bronmateriaal. Alhoewel na 

ondersteunende voorbeelde verwys 

word, is dit nie duidelik dat die 

leerder 'n goeie begrip van die 

voorbeeld/ gevallestudie se materiaal 

het nie. 

Ondersteunende bewys is nie altyd 

van toepassing op die onderopskrif of 

konteks van bespreking nie. 

Bespreking het geen diepte nie. 

 

Beperkte tot geen verwysing na gevallestudie/ 

feitelêer / bronmateriaal nie. 

Voorbeelde word nie verskaf nie. 

Het min of geen aardrykskundige betekenis. 

Min ontleding of begrip. 

Demonstreer minimale begrip van die 

onderwerp. 

3.2 Landelike nedersetting en mynbou  
 

3.2.1 Myndorp (2), omdat dit so na aan die Sishen oopgroef- ysterertsmyn geleë is 
(2).  (4) 

 

3.2.2 Standplaas:  
 Klein dorpie wat langs die Sishenmyn gevestig is, gelyke oppervlak in die 

Kameeldoringwoud. 
Situasie: 

 Ligging is in die Noord-Kaapprovinsie. Tussen Upington en Vryburg met 
omtrent 2 ure se ry na elk van hierdie dorpe. Kimberley is 3 ure se ry van 
Kathu af.  (4) 

 

3.2.3  Primêre: mynbou 
 Sekondêre: prosessering van ystererts – vervaardig lang yster en plat 

staal.  
 Tersiêre: kleinhandelsdienste in die omgewing, mediese sorg, onderrig 

(nuwe skool) en opleidingsentrums. (6) 
 

3.2.4  SA is die wêreld se sewende grootste produseerder van ystererts en die 
vierde grootste uitvoerder. 

 Een van die groot uitvoerders na China – verdien buitelandse valuta.  
 Baie werksgeleenthede word so geskep, veral in die NK waar daar min 

werksgeleenthede is a.g.v. die droë klimaat van die gebied.  
 Ander nywerhede sowel as die ekonomie, in sy geheel gesien, het baat 

gevind by die grootskaalse ontwikkeling van die infrastruktuur om die 
ystererts industrie te ondersteun, bv. Sishen-Saldanha spoorlyn, 
Saldanha hawegebied, nuwe sonkragenergieparke.  

 [Enige 3 toepaslike punte]. (6) 
 

3.2.5 Sishen is een van die wêreld se grootste oopgroefmyne soos gesien kan 
word in Foto 6 (Kleurinsetsel).  

(a) Oopgroefmynbou is 'n ontginningstegniek wat op die oppervlakte 

gedoen word deur erts of minerale te ontgin deur groot groewe of 

gate op die oppervlakte te grou. Hierdie tipe mynbou verskil van die 

ondergrondse myne waar dit nodig is om tonnels of skagte in die 

aarde te grou. Wanneer die minerale of erts naby die oppervlak is, 

word oopgroefmynbou toegepas. (2) 
 

(b)  Die stof wat ontstaan a.g.v. die metode van oopgroefmynbou kan 

ernstige gevolge vir gesondheid met die oë en longe en die 

omgewing inhou as hierdie proses nie goed beheer en 

getemper/versag word nie.  

 Oopgroefmynboumetodes het 'n negatiewe impak op die water 

se kwaliteit a.g.v. die besoedeling van grondwater, die 

besoedeling van waterliggame op die oppervlak deur die 

prosessering van die rou erts en die afvalstowwe wat gevorm 

word deur die verskeie ontginningsprosesse. 

 Oopgroefmynbou veroorsaak 'n klomp stof wat op die estetiese 

dele van die omgewing 'n impak het – dit is 'n groot probleem in 

die dorp van Kathu sowel as in die aangrensende myn in Sishen. 

[2 punte wat bespreek word rakende die omgewing, 2 punte 

rakende die impak op mense se gesondheid wat bespreek word] (8)

3.3 Strategieë vir nywerheidsontwikkeling 

 

Punte van vergelyking  Dube TradePort (Handelshawe)  Durban hawe en die Durban 

Suidkom hub  

Fisiese ligging 30 km noord van Durban 

Net langs die King Shaka 

Internasionale Lughawe  

 (2) 

'n Gebied wat ongeveer 4 km wyd en 

24 km lank is wat suidwaarts vanaf 

die SSG van Durban tot in 

Umbogintwini strek  (2) 

Tipes nywerhede 

teenwoordig 

Vervaardiging, monitering, logistieke, 

groothandel  

 

 (2) 

Monitering van voertuie (Toyota) 

SAPREF olieraffinadery 

Suiker en papiermeule 

Petrochemiese nywerhede  (4) 

Infrastruktuur Lughawe 

N2 

Beplande industriële landgoed 

 (4) 

Hawe 

Vragterminaal 

N2, N3, M4 

Spooraansluiting  (4) 

Vragverbrekingspunte Voertuie-vliegtuie  

 (2) 

Spoorweg-vragskepe 

Ook voertuie   (2) 

Ekonomiese voordele 

van die 

nywerheidsgebied 

Werkskepping 

Ontwikkeling van vaardighede 

Belegging en ontwikkeling van 'n 

nuwe nywerheidsgebied  (2) 

Werk 

Groot inkomste word vir die land 

gegenereer – uitvoere/invoere van 

goedere (2) 

 (26) 

 

100 punte 

 

     Totaal: 300 punte 
 


